
MALTA

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta tat-12 ta' Frar, 2010

Citazzjoni Numru. 29/2004

Is-socjeta’ ‘Joe Cauchi Developments Limited’
VS

Bruce Zeitlin u Akiko Zeitlin.

[I-Qorti,

Rat i¢-Citazzjoni li permezz taghha s-socjeta’ attrici, wara li
ppremettiet illi :

lIli hija kienet dahlet fkuntratt ta’ appalt mal-konvenuti
ghal konsistenzi falterazzjonijiet strutturali u tlestija
‘turnkey’ tal-fond 45, Triq il-Blata, Gharb, Gozo u dan
versu |-prezz miftiehem ta’ wiehed u tmenin elf tmien mija
u hamsa u sebghin lira maltija (Lm81,875), oltre I-VAT bir-
rata ta’ 15% kif applikabbli dakinhar, skond ‘bill of
specifications’ illi giet iffirmata mill-partijiet fil-, jew vicin it-
30 ta’ Ottubru 2001;

llli s-socjeta’ attri¢i bdiet twettaq dawn ix-xoghlijiet, u fil-fatt
kienet waslet fi stadju avvanzat tax-xoghlijiet taghha meta
I-konvenuti, ghal raguni jew ohra, imma certament
minghajr ma kienet tezisti ebda gustifikazzjoni fit-termini
tal-artikolu 1640 tal-Kodic¢i Civili, iddecidew illi jitterminaw
il-kuntratt ta’ appalt moghti lilha minnhom;

llli s-socjeta’ attrici tistma, u ta’ dan gia’ ipprovdiet
rendikont dettaljat lill-konvenuti, illi x-xoghlijiet esegwiti
minnha in esekuzzjoni ta’ dan il-kuntratt ta’ appalt hija
kellha tithallas is-somma ta’ wiehed u sebghin elf mija u
sebghin lira maltija u tnejn u hamsin ¢entezmu
(Lm71,170.52c) li minnhom il-konvenuti hallsu biss is-
somma ta’ erbgha u ghoxrin elf u sitt mitt lira maltina
(Lm24,600) fil-5 ta” Novembru 2001 — u konsegwentement
l-esponenti ghad fadlilha tithallas is-somma ta’ sitta u
erbghin elf hames mija u sebghin lira maltija u tnjen u
hamsin ¢entezmu (Lm46.570.52c);

llli I-konvenuti geghdin jirrifjutaw illi jhallsu dan [-ammont
ghaliex jippretendu illi x-xoghlijiet esegwiti mill-esponenti
ma ghandhomx jithallsu a bazi tal-ftehim kuntrattwali ta’
bejniethom imma a bazi ta’ kriterji ohra illi huma geghdin
jippruvaw jimponu fuq l-esponenti unilateralment;

lIli di piu’, s-so  ¢jeta’ attrici thoss illi hija ghandha
tithallas ukoll kumpens minghand il-konvenuti, konsistenti
fil-profitt illi hija tilfet minhabba I-fatt illi ma thallietx tkompli
x-xoghol appaltat fl-interezza tieghu, liema somma
ghandha tigi likwidata fit-termini tal-artikol 1640(2) tal-
Kodi¢i Civili — haga li ovvjament il-konvenuti geghdin
jirrifjutaw.

Talbet lill-konvenuti jghidu ghaliex m’ghandhiex din il-
Qorti:

1. Tiddikjara illi intom ghandkom thallsu lis-
soc¢jeta’ attrici s-somma ta’ sitta u erbghin elf hames mija
u sebghin lira maltija u tnejn u hamsin c¢entezmu
(Lm46,570.52c) bi hlas tax-xoghol esegwit minnha fit-
termini tal-appalt kontrattat bejn il-partijiet;

2. Tikkundannakom thallsu din is-somma lill-
attrici  flimkien mal-interessi fuq dik is-somma bir-rata
legali b’effett mill-1 ta’ Marzu 2003 sad-data tal-effettiv
pagament.

3. Tillikwida I-kumpens pagabbli mill-konvenuti
lill-attrici fit-termini tal-artikolu 1640 tal-Kodici Civili in vista
tat-terminazzjoni ingustifikata tal-kuntratt ta’ appalt bejn il-
partijiet, okkorrendo ad opera ta’ perit nominand;

4. tikkundanna lill-konvenuti jhallsu wkoll din is-
somma hekk likwidata lis-soc¢jeta’ attrici.

Bl-ispejjez, inkluzi dawk tal-Mandat ta’ Inibizzjoni fl-ismijiet
premessi, Mandat Nru. 17/2003, u tal-iskrizzjoni tal-
ipoteka spec¢jali fuq il-fond fejn saru x-xoghlijiet, Ipoteka
numru 6229/2003, kontra I-konvenuti.

Bl-indunzjoni ghas-subizzjoni illi ghaliha minn issa intom
ingunti.

Rat id-dikjarazzjoni tal-fatti tas-soc¢jeta" attrici kkonfermata
bil-gurament ta' Joe Cauchi.

Rat in-nota ta’ I-e¢¢ezzjonijiet tal-konvenuti li eccepew illi:

1. i fl-ewwel lok l-ammont pattwit tal-kuntratt
t'appalt kien jinkludi I-VAT u mhux kif issa ged jigi allegat.
Inoltre kwalunkwe imghax fuq is-somma realment dovuta
huwa ezegwibbli mid-data tal-prezentata ta’ din ¢-
Citazzjoni.

2. i fit-tieni lok, m’huwiex minnu illi x-xoghlijiet
li twettqu mis-socjeta’ attrici kienu wasslu fi stadju
avvanzat u certament, ma twettqux sebgha u tmenin fil-
mija (87%) tax-xoghlijiet pattwiti kif qed tallega s-socjeta’
attrici u dana kif ser jigi pruvat.

3. i fit-tielet lok, is-socjeta’ attrici gatt ma tat
rendikont iddettaljat in sostenn tat-talba taghha minkejja
talbiet ripetuti u I-konvenuti kellhom igabbdu perit sabiex

jippruvaw jaslu ghall-figura realistika ta’ l-ammont
realment dovut.
4. lli fir-raba lok, it-terminazzjoni tal-kuntratt

t'appalt kienet Justifikata minhabba dewmien esagerat kif
ukoll minhabba xoghol hazin fit-twettieq ta’ l-appalt da
parti tas-soc¢jeta’ attrici u ghaldagstant, is-socjeta’ m’hija
ntitolata ghal ebda kumpens minhabba tali terminazzjoni
tal-kuntratt t'appalt.

5. sal e¢cezzjonijiet ohra fid-dritt u fil-fatt.

Rat il-kontro-talba tal-konvenuti li permezz taghha, wara li
ppremettew illi:

llli I-konvenuti jixtiequ jinqdew b’dawn il-proceduri sabiex
jaghmlu I-kontro-talba taghhom.

llli s-socjeta’ rikonvenzjonata naqgset illi twettaq ix-
xoghlijiet pattwiti fil-kuntratt t'appalt stipulat bejn il-partijiet
fi zmien utli kif miftiehem izda tali xoghlijiet kienu suggett
ghal dewmien mhux Justifikat, liema dewmien ikkawza
danni kbar lill-konvenuti rikonvenzjanti.

[l minkejja illi s-soc¢jeta’ rikonvenzjonata hadet ferm aktar
zmien milli suppost sabiex twettaq parti mix-xoghlijiet
miftehma u dana minkejja I-weghdiet ripetuti taghha, ix-
xoghlijiet illi twettqu kienu karaterizzati minn bosta difetti
illi gaghlu lill-konvenuti rikonvenzjonanti sabiex iwettqu
xoghlijiet rimedjali a spejjez taghhom wara illi s-socjeta’
rikonvenzjonata naqgset illi twettaq tali xoghol rimedijali.

llli inoltre I|-konvenuti rikonvenzjonanti inkorrew spejjez
minhabba konsultazzjonijiet professjonali illi kellhom
jaghmlu  minhabba dina I|-kwistjoni mas-socjeta’
rikonvenzjonata.

llli peress illi s-soc¢jeta’ rikonvenzjonata iskriviet ipoteka
specjali fuq il-fond proprjeta’ tal-konvenuti
rikonvenzjonanti in kawtela tal-pretensjoni taghha, liema
pretensjoni hija manifestament mhix Justifikata fl-intier
anke minhabba |-fatt illi giet maggjorata bit-Taxxa fuq il-

Valur Mizjud meta s-socjeta’ rikonvenzjonata taf bejn
tajjeb illi mhix intitolata illi taghmel hekk.

lIli tali ipoteka specjali qgeghda xxekkal lill-konvenuti
rikonvenzjonanti milli jezeréitaw id-drittijiet kompleti
taghhom bhala proprjetarji tal-fond in kwistjoni u
ghaldagstant, ged tikkawzalhom danni peress illi ma
jistghux jiddisponu mill-istess fond liberament.

Talbu lis-socjeta' attrici tghid ghaliex din il-Qorti
m'ghandhiex:

1. Tiddikjara illi s-socjeta’ rikonvenzjonata
ghandha thallas lill-konvneuti rikonvenzjonanti danni
minhabba |-premess;

2. Tillikwida s-somma dovuta lill-konvenuti
rikonvenzjonanti okkorrendo bil-hidma ta’ perit nominand;

3. Tikkundann lis-socjeta’ rikonvenzjonata
thallas l-ammont hekk likwidat lill-konvneuti
rikonvenzjonanti;

4, Tiddikjara illi I-iskrizzjoni tal-ipoteka specjali
numru 6229/03 m’hijiex Qustifikata;

5. tikkundanna lis-socjeta’ rikonvenzjonata
sabiex tikkancella I-istess ipoteka specjali numru 6229/03
a spejjez taghha.

Bl-ispejjez u bl-imghax legali sad-data tal-hlas effettiv.

Bl-ingunzjoni ghas-subizzjoni tal-uffic¢jali tas-socjeta’
rikonvenzjonata li minn issa huma ngunti.

Rat id-dikjarazzjoni tal-fatti ta’ I-istess konvenuti
kkonfermata bil-gurament ta' Bruce Zeitlin.

Rat in-nota ta' I-e¢¢ezzjonijiet tas-socjeta’ attrici ghal din il-
kontro-talba, li permezz taghha ecécepiet illi:

1. lli t-talbiet kontenuti fil-kontro citazzjoni
huma totalment infondati fid-dritt u fil-fatt u ghandhom jigu
michuda bl-ispejjez kollha kontra I-konvenuti, u dan ghar-
ragunijiet illi sejrin jigu spjegati aktar ‘il quddiem fdin in-
nota ta’ I-eccezzjonijiet, u ghal dawk ir-ragunijiet I-ohra
kollha illi ser jirrizultaw waqt it-trattazzjoni tal-kawza;

2. lIli gatt ma kien hemm xi tip ta’ ftehim bejn il-
partijiet dwar id-data ta’ meta kellu jitlesta x-xoghol da
parti tas-socCjeta’ attri¢i; dan ix-xoghol ittawwal u
ddewwem minghajr ebda nugqas jew responsabbilita’ tas-
socjeta’ attrici imma biss minhabba indecizjoni da parti tal-
konvenuti, kif ukoll minhabba [-fatt illi huma naqgsu illi da
parti tal-konvenuti, kif ukoll minhabba I-fatt illi huma naqsu
illi jhallsu tempestivament tax-xoghol esegwit mis-socjeta’
attrici u ghalhekk mhux biss il-konvenuti ma ghandhom
ebda dritt jirreklamaw xi danni minhabba xi allegat
dewmien imma talli huma ma sofrew ebda danni kif pretiz
minnhom;

3. llli langas huwa minnu illi [-esponenti nagset
illi twettaq xi xoghlijiet rimedjali kif allegat mill-konvenuti.
[I-fatt kien illi x-xoghol kien ghadu mhux kompletat meta
habta u sabta, minghajr ebda raguni jew gustifikazzjoni fil-
ligi, il-konvenuti itterminaw il-kuntratt ta’ appalt tas-socjeta’
attrici. F’cirkostanzi bhal dawn wiehed ma jistax jithaddet
fuq xoghol hazin, imma fuq appalt illi ghadu mhux
kompletat, u ghalhekk il-konvenuti ma ghandhom ebda
dritt jitolbu illi jsiru xi xoghlijiet rimedjali mill-esponenti,
aktar u aktar meta kienu |-konvenuti stess illi zammew lill-
esponenti milli tersaq jew taccedi fil-proprjeta’ taghhom;

4. llli l-esponenti ghandha kull dritt tiskrivi
ipoteka specjali fuq il-fond tal-konvenuti sabiex
tissalvagwardja d-dritt taghha ghall-hlas tal-ammont dovut
lilha. Dan huwa dritt moghti lilha bil-ligi stess u a bazi tal-
prin€ipju qui sui jure utetur neminem laedere videtur il-
konvenuti ma ghandhom ebda dritt jirreklamaw xi danni
minhabba l-iskrizzjoni ta’ tali ipoteka. Jekk huma jridu
jakkwistaw id-dritt ta’ libera disponibilita’ tal-fond taghhom
huma jistghu facilment jipprestaw garanzija bankarja

sabiex jigu salvagwardati d-drittijiet u pretensjonijiet tal-
esponenti.

5. salvi ec¢ezzjonijiet ulterjuri fid-dritt u fil-fatt.

Rat id-dikjarazzjoni tal-fatti ta' I-istess socjeta’ attrici,
annessa ma' din in-nota ta' I-e¢¢ezzjonijiet u mahlufa minn
Joe Cauchi.

Rat id-digriet taghha tat-2 ta' Lulju 2004 fejn, wara i
ordnat [-allegazzjoni ta' l-atti tal-Mandat ta' Inibizzjoni
numru 17/2003 fl-istess ismijiet u ntavolat ukoll quddiem
din il-Qorti, innominat lill-A.l.C. Valerio Schembri bhala
perit tekniku fil-kawza, sabiex jiehu konjizzjoni tat-talbiet
attrici u I-kontro-talba tal-konvenuti.

Rat ir-relazzjoni ta' I-istess perit tekniku pprezentata fis-26
ta' Settembru 2008 u minnu mahlufa fid-29 ta' Settembru
20009.

Rat id-domandi in eskussjoni li saru lill-perit tekniku mis-
socjeta’ attrici, permezz tan-nota ta' I-4 ta' Mejju 20009.

Rat ir-risposti ta' l-istess perit tekniku ghal dawn id-
domandi, pprezentati fil-15 ta' Meju 2009, u minnu
mahlufa fid-29 ta' Settembru 2009.

Rat il-verbal taghha ta' -4 ta' Dicembru 2009 fejn halliet il-
kawza ghas-sentenza ghal-lum.

Rat in-noti ta' [-Osservazzjonijiet rispettivi tal-kontendenti.
Rat |-atti |-ohra tal-kawza.

Ikkunsidrat:

llli din il-kawza tirrigwarda kuntratt ta' appalt li I-konvenuti
konjugi Zeitlin  kienu taw lis-socjeta' attrici sabiex
taghmlilhom diversi alterazzjonijiet strutturali u tlestija

turnkey tal-fond gadim li kienu ghadhom kemm akkwistaw
fl-Gharb, Ghawdex, ghall-anhar ta' Ottubru 2001 u dan

ghall-prezz miftiehem ta' Lm 81,875." Wara li fil-kors ta'
dawn ix-xoghlijiet ingalghu xi kwistjonijiet bejn il-
kontendenti, |-appalt gie sfrattat u x-xoghol tkompla minn
haddiehor. Is-socjeta’ attri¢i issa ged ftfittex lill-konvenuti
ghall-hlas tax-xoghol li lahget ghamlet gabel ma gew
inkarigati t-terzi biex ilestu l-istess xoghlijiet, u I-kumpens
dovut lilha a tenur ta' I-artikolu 1640 tal-Kap. 16.

[I-konvenuti mhux i¢ahhdu lis-soc¢jeta’ attri¢i mill-hlas tax-
xoghol li din lahget ghamlet, ghalkemm ma jagblux dwar I-
ammont dovut. Imma qed jirrifjutaw li jaghtuha wkoll il-
kumpens stipulat a tenur ta' |-artikolu 1640(2) tal-Kap. 16,
billi jsostni li kellhom raguni valida ghaliex kienu kostretti
ihollu dan il-kuntratt ta' appalt, tant illi fil-kontro-talba
taghhom qeghdin ifittxu lill-istess socjeta’ attrici ghad-
danni i jghidu li sofrew minhabba allegat dewmien fl-
esekuzzjoni ta' dan l-appalt u difetti f'xi xoghol imwettaq
minnha.

Nigu ghalhekk minnufih ghall-metodu li ghandu jigi uzat
biex jigi kkalkolat il-hlas ghal dik il-parti mill-appalt li lahget
twettget. Is-socjeta’ attrici tikkontendi illi peress illi kienet
giet stabilita somma wahda (lump sum) ghax-xoghol kollu
kontemplat, u kien ghad baqa' parti minn dan ix-xoghol li
ma tlestietx gabel ma gie terminat il-kuntratt, il-
likwidazzjoni tal-hlas dovut ghandha ssir billi wiehed jitlaq
mill-ammont globali indikat fil-kuntratt ta' appalt (u cioe'
Lm 81,875). Dik is-somma ghandha mbaghad tingasam
bejn il-multitudini ta' partiti ta' xoghol kontemplat fil-
kuntratt innifsu biex wiehed jasal ghal figura illi
tirrapprezenta l-ammont dovut dwar kull partita simili.
Imbaghad isir ezerCizzju sabiex jigi stabilit liema minn
dawn il-partiti tlestew minnha, ghal kollox jew parzjalment,
u hekk jasal ghall-figura komplessiva dovuta lilha. Skond
ma gie dikjarat fi¢-Citazzjoni, b'dan il-metodu is-socjeta’
attrici ged tippretendi li lahaq sar xoghol ta' valur ta' Lm
71,170.52, li minnhom thallsu akkont Lm 24,600, xi
gimgha biss wara i gie ffirmat il-ftehim, u ghalhekk il-
konvenuti bagghalhom ihallsuha bilan¢ ta' Lm 46,570.52.

! Ara Dok. F esebit a fol. 145 - 164 tal-process .

[I-konvenuti, da parti taghhom, jikkontendu illi huwa dovut
lis-socjeta’ attri¢i -ammont ta' Lm 33,331.37 u dan a bazi
ta' kont mahdum fuq inkarigu taghhom mill-A.l.C. John
Saliba, li jidher li wasal ghal din il-figura billi gew stabiliti r-
rati korrenti ghal xoghol simili u dawn ir-rati mbaghad gew
applikati ghal dawk il-partiti mix-xoghol illi effettivament
twettqu mis-socjeta’ attrici.

[l-perit tekniku pero’ ma gabel xejn mal-metodu adoperat
mill-perit Saliba "u dan peress li I-ftehim bejn il-partijiet
kien a bazi ta' lump sum u mhux bil-kejl u r-rati." * Infatti
fil-fehma tieghu "l-ezercizzju li ghandu jsir biex jigi stabilit
b'mod fidil ghall-ftehim bejn il-partijiet hu i jigi kwantifikat
ix-xoghol kollu miftehem bejn il-partijiet u jinhareq prezz
skond ir-rati kurrenti ghaz-zmien li fih sar il-ftehim odjern.
In segwitu ghal dan ghandu jigi stabbilit permezz ta'
comparison exercise kemm kull lump sum Kkellha
persentagg mill-lump sum finali miftiehma bejn il-partijiet.
Galadarba jigi stabilit dan isir elenku tax-xoghol li sar
(kwantifikat mill-Perit Emanuel Vella u stabbilit in situ mill-
esponent wagqt il-varji accessi u wara li ha konjizzjoni tal-
kont dettaljat tal-Perit John Saliba) u jigi stabbilit kemm
kien attwalment il-percentagg tax-xoghol li gie esegwit in
situ mis-socjeta’ afttrici. Dan I|-eZerCizzju I|-esponent
ghamlu in adempiment mill-inkarigu lilu moghti u jinsab
elenkat f'mod dettaljat fugq Dok. VS AA 01).2

A bazi ta' dawn il-kalkoli tieghu |-perit tekniku stabilixxa |-
ammont dovut lis-socjeta' attrici ghax-xoghol |i lahget
ghamlet fis-somma ta' Lm 46,996.25. Ma dawn jghid i
jridu jizdiedu Lm 2155 ghal xoghol zejjed mahdum mis-
socjeta’ attrici u li ma kienx gie inkluz fil-kuntratt originali,
kif ukoll Lm 1284.15 ghal aperturi ta' I-aluminium ordnati
extra wkoll.> Billi fil-5 ta’ Novembru 2001 il-konvenuti
hallsu akkont is-somma ta' Lm 24,600 jigi ghalhekk i
ghadhom dovuti: Lm 46,996.25 + Lm 2155 + Lm 1284.15
—Lm 24,600 = Lm 25835.40.

% Ara para. 12 tar-relazzjoni peritali a fol. 75 tal-process .

% ara para. 13 tar-relazzjoni peritali a fol. 76 tal-process; ara wkoll Dok. VS
AA 01 a fol. 116 - 133 tal-process, u rapport tal-A.l.C. Emanuel Vella fl-
atti tal-Mandat ta' Inibizzjoni nru. 17/2003 fl-istess ismijiet .

* ara para. 14 tar-relazjzoni peritali a fol. 76 tal-process .

® ara para.1 ibid. a fol. 106 tal-process .

Is-socjeta’ attrici kkritikat dawn il-konkluzjonijiet peritali,
fosthom ghaliex ghall-istess tip ta' xoghol, bhal per
ezempju sand blasting, il-perit tekniku applika rati
differenti ghad-diversi kmamar tal-fond fejn saru x-
xoghlijiet, u ghax il-perit tekniku ta valur esagerat lix-
xoghol zejjed li hija kienet acc¢ettat li taghmel gratis lill-
konvenuti, wara li kien gia gie ffirmat il-kuntratt ta' appalt
originali.® Ghal dawn I-allegati diskrepanzi, il-perit tekniku
ta |-ispjegazzjonijiet dettaljati tieghu fin-nota responsiva
ghad-domandi li sarulu in eskussjoni u, a skans ta'
ripetizzjonijiet inutili, ged issir referenza shiha ghalihom.’
Is-socjeta’ attrici tistieden lil din il-Qorti sabiex tiddipartixxi
mill-konkluzjonijiet peritali ghar-ragunijiet imsemmija
minnha fin-nota ta' I-Osservazzjonijiet taghha. Imma billi |-
kalkoli mahduma mill-perit legali huma ghal kollox ta'
natura teknika, li din il-Qorti zgur m'ghandha |-ebda
kompetenza tikkritika. Gialadarba, kif tajjeb osservaw il-
konvenuti, ghalkemm intalbet perizja perizjuri din ma gietx
sostnuta u intilfet [-opportunita’ li jergghu jigu ezaminati
bir-reqga I-kontijiet kollha kif mahduma minn esperti fil-
materja, m'ghandu jkun hemm I-ebda motiv ghaliex il-
Qorti m'ghandhiex togghod fuq dawn il-konkluzjonijiet. Ir-
raguni msemmija mis-socjeta' attrici fin-nota ta' I-
Osservazzjonijiet taghha, u ¢ioe' li ma xtaqitx izzid ma' I-
ispejjez gia ngenti ta' din il-kawza, xejn ma hija
konvin¢enti, ghax dawn I-ispejjez dejjem kienet
tirkuprahom, kemme-il darba kienet tinghata ragun mill-
periti addizzjonali.

Is-socjeta’ attrici ged titlob ukoll it-Taxxa fuq il-Valur
Mizjud fuqg l-ammont reklamat minnha permezz ta' din i¢-
Citazzjoni. Imma kif tajjeb indika I-perit tekniku, kien Joe
Cauchi, direttur tas-socjeta' attri¢i, li ikkonferma fid-
depozizzjoni tieghu in kontro-ezami li -ammont indikat fil-
ftehim iffirmat bejn il-kontendenti kien jinkludi wkoll din it-
taxxa. Fi kliemu stess: " | did not charge VAT on the sum
of Lm81,875 as quoted in Dok. F as by law it was included
in the price quoted in the estimates." ® Fid-dawl ta'

® Dok. G a fol. 165 tal-process .
" ara risposti relattivi a fol. 272 - 274 tal-process .
8 ara para. 5 tar-rapport peritali a fol. 109 tal-process; .

dikjarazzjoni dagstant inekwivoka, zgur li ma hu dovut
xejn f'dan ir-rigward. Terga' fit-talbiet kif maghmula fic-
Citazzjoni taghha, s-socjeta’ attrici naqgset li tinkludi wkoll
il-pretensjoni dwar din it-taxxa.

B'zieda ma' dan, fug l-ammont minnha mitlub is-socjeta’
attri¢i ged titlob ukoll imghaxijiet b'effett mill-1 ta" Marzu
2003, u ¢ioe' minn meta gie unilateralment itterminat il-
kuntratt ta' appalt mill-konvenuti. Ghajr ghad-depozitu
maghmul fil-bidu tat-twettieq tal-appalt, il-konvenuti, Ii mill-
bidu kienu jammettu illi ghandhom jaghtu ammont
sostanzjali lis-socjeta' attrici, ghalkemm ma kienux jagblu
mac-Cifra pretiza minnha, bagghu gatt ma ghamlu ebda
pagament iehor, u kien biss wara |i [|-perit tekniku
ipprezenta r-rapport tieghu u I-konvenuti ddikjaraw li kienu
lesti jogghodu ghal dak ir-rapport, li ddepozitaw il-bilanc li
kien baga' mill-ammont indikat mill-perit tekniku sabiex
jingabar mis-socjeta' attrici ghas-saldu. Kif intgal mill-grati
taghna f'¢irkostanzi simili: " Meta |-kreditu jkun cert, u I-
kwistjoni tkun biss fuq il-'quantum’, u d-debitur jista' jkun
Jjaf approssimativament kemm jilhaq id-debitu tieghu, id-
debitur jista' jiddepozita somma approssimattiva, salv
reintegrazzjoni, biex, minflok li d-debitur jibga' jgawdi
huwa ngustament I-imghax fuq is-somma dovuta lill-
kreditur, jaghti lil dana Il-opportunita’ li jizbanka dak I-
ammont bla pregudizzju, u jgawdi huwa Il-interessi fuq I-
uzu stess. Jekk id-debitur ma jaghmilx depozitu simili,
ikun kaz iehor fejn il-massima fuq imsemmija dwar id-
dekorrenza ta' I-imghax (u c¢ioe' li I-imghax ma jiddekorrix
sakemm il-kreditu dovut ma jkunx likwidat) ma ghandhiex
tkun applikabbli."

Fil-kaz taghna, gialadarba I-konvenuti kienu jippretendu illi
ghandhom jaghtu lis-so¢jeta’ attri¢i ta' I-ingas l-ammont
likwidat mill-perit Saliba fuq inkarigu taghhom, u tenut kont
illi kienu gia ghamlu depozitu ta' Lm 24,600 fil-bidu tat-
twettieq ta' l-appalt, setghu liberament iddepozitaw fir-
Registru ta' din il-Qorti I-bilan¢ rimanenti mis-somma ta'
Lm 33,331.37 likwidata mill-istess perit a favur tas-socjeta’

® Qorti tal-Kummerc : Antonio Buttigieg vs Salvatore Said (kollez. VVol.
XXXVI. iii. 599) .

attrici malli saret tali stima. Dan pero' baqghu ma
ghamluhx u ghalhekk zgur li fuq dan il-bilan¢, u ¢ioe' Lm
33,331.37 — Lm 24,600 = Lm 8731.37 huma dovuti |-
interessi b'effett mill-1 ta' Marzu 2003, ghax bhala socjeta'
kummerc¢jali, is-socjeta’ attrici kellha kull dritt tesigi hlas
mat-terminazzjoni tal-kuntratt. Fuq il-bilan¢ realment dovut
u kif stabilit mill-perit tekniku, u ¢ioe' : Lm 46,996.25 + Lm
2155 + Lm 1284.15 — Lm 24,600 = Lm 25835.40 — Lm
8731.37 (I-ammont li fuqu jridu jithallasu interessi mill-1 ta'
Marzu 2003, kif fuq inghad) = Lm 17104.03, billi dan
baga' kontestat sakemm il-perit legali rrediga r-rapport
tieghu, huma dovuti I-interessi mid-data tal-pubblikazzjoni
ta' |-istess rapport u éioe' mit-13 ta' Novembru 2008.%°
Dan ghaliex, minkejja li I-konvenuti ddepozitaw il-bilan¢
mill-ammont likwidat mill-perit tekniku in segwitu ghall-
pubblikazzjoni tar-rapport tieghu, dan ghamluh ghas-
saldu u rrifijutaw li jaghtu |-kunsens taghhom lis-socjeta’
attrici li tirtira l-istess ammont minghajr pregudizzju ghad-
drittijiet rispettivi tal-kontendenti.™

Imiss issa li tigi konsidrata I-pretensjoni tas-socjeta' attrici
a tenur ta' l-artikolu 1640 tal-Kodi¢i Civili. Huwa prinéipju
stabilit fil-gurisprudenza tal-qrati taghna, u dana in
konformita' mad-dispozizzjoni c¢ara tal-ligi fis-sens i "I-
kommitent ghandu dritt li jxolji l-appalt, pero’ meta ma
Jjkunx htija tal-appaltatur il-kommittent Ii jezercita dan id-
dritt ikun tenut ihallas lill-appaltatur tax-xoghol li jkun
ghamel u jhallsu somma li tigi ffissata mill-Qorti skond i¢-
Cirkostanzi u li ma tec¢cedix il-profitt li l-appaltatur kien
jaghmel kieku kompla x-xoghol." ** Dan il-prinéipju ghandu
wkoll il-korollarju tieghu u ¢ioe' li I-appaltant li jgieghed lill-
appaltatur f'pozizzjoni li dan ma jistax jesegwixxi I-kuntratt
ikun qieghed effettivament ixolji I|-kuntratt ta' appalt
dagskemm kieku kecéa lill-appaltatur.®

10 ara Nota tas-socjeta’ attrici ta' I-istess data fejn talbu I-hatra ta' perizja
perizjuri, ftit jiem wara din il-pubblikazzjoni (a fol. 232 tal-process) .

' ara rikors tas-socjeta’ attrici tas-26 ta' Jannar 2009, ir-risposta relattiva
tal-konvenuti u d-digiret ta' din il-Qorti tad-9.02.09 (a fol. 235 - 242 tal-
process) .

'2 Nerico Borg vs Frank Borg kollez vol. XLVII. i. 366 ; Philip Mizzi vs
Anthony Falzon vol. LXVII. iv. 391; Mario Said et. vs Joseph Pule’, vol.
LXXXV. iii. 824 .

13 Carmelo Sacco vs Penza Construction Ltd., Prim'Awla 18.2.2004 .

Fost ir-ragunijiet li jsemmu |-konvenuti ghaliex temmew I-
appalt, insibu dawk fejn jallegaw dewmien esagerat fl-
esekuzzjoni ta' dan l-appalt. Fil-kaz in ezami ma kien gie
stipulat ebda zmien specifiku meta kellhom jitlestew ix-
xoghlijiet miftehma bl-iskrittura Dok. F (a fol. 145 et seq.
tal-pro¢ess), u langas jirrizulta li I-konvenuti qatt
interpellaw uffic¢jalment lis-socjeta' attrici  biex tlesti
minnufih dawn ix-xoghlijiet, biex ikunu geghduha in mora,
ghalkemm fi kwistjonijiet ta' appalt ma jidhirx illi I-
kostituzzjoni in mora altrimenti mehtiega ghall-esekuzzjoni
ta' obbligazzjonijiet meta ma jkunx gie stipulat zmien
partikolari, hija xi sine qua non. ll-konvenuti jikkontendu illi
d-direttur tas-socjeta' attri¢i, Joe Cauchi, meta sar il-
ftehim, kien weghdhom illi x-xoghol kellu jiehu madwar
sena biex jitlesta. Imma jirrizulta mill-provi illi sa l-ahhar
tas-sena 2002, u cioe' izjed minn sena wara li kienu bdew
ix-xoghlijiet, kien ghadu tlesta biss is-sular ta' fuq. Is-
soc¢jeta’ attri¢i dan tattribwih ghall-fatt illi I-konvenuti kienu
f'hafna okkazzjonijiet indecizi dwar x'riedu ezattament
bhala finishings, u mhux I-ewwel darba li nghatat kontra-
ordni, bil-konsegwenza |i dan kien ghalhekk ifixkel lill-
haddiema taghha fir-rittmu tax-xoghol. Fi kwalunkwe kaz
pero' il-perit tekniku deherlu f'dan ir-rigward illi: "...tenut
kont il-fatturi kollha li kienu jirregolaw l-appalt odjern u n-
natura tax-xoghol u d-double handling, zmien ragonevoli
sabiex jigi terminat dan Il-appalt kien ta' ¢irka ghoxrin (20)
xahar xoghol. Tenut kont illi sar 57.4% tax-xoghol jirrizulta
fl-umli opinjoni ta' I-esponent illi x-xoghol esegwit in situ a
bazi ta' I-appalt, ta' xi ordnijiet li saru tard mill-konvenuti,
bhall-aluminium u xi bdil zghir fil-pjanijiet, |-esponent ma
jarax li -prestazzjoni tal-kuntrattur fejn jidhol zmien kienet
wahda hazina. Jidher illi huwa minnu li kien hemm diversi
gimghat fejn il-haddiema ma marrux fuq il-post u li kieku
saru xoghol il-konvenuti kienu jokkupaw il-fond qabel,
pero' jidher ukoll illi s-socjeta’ attrici pattiet ghal dan it-telf
ta' hin billi hadmu anke fil-vaganzi etc." '* Jirrizulta
ghalhekk illi ma jistax jinghad illi kien hemm xi dewmien
esagerat da parti tas-socjeta' attrici, tenut kont illi wara
sena li kien beda x-xoghol, is-sular ta' fuq kien

1 ara para.9 tar-rapport peritali a fol. 113 tal-process .

prattikament lest, mentri I-ewwel sular kien ukoll fi stadju
avanzat ghalkemm mhux abitabbli.

Fir-rigward imbaghad ta' I-allegati difetti u xoghol hazin, |-
istess perit tekniku rrelata illi: "...kif jirrizulta minn Dok. VS
AA 01 s-somma dovuta ghal difetti u sabiex dawn
jittrangaw a bazi ta' I-appalt originali hija ta' Lm 939.93 jew
2% tax-xoghol esegwit. L-esponent jirrileva |li ha
konjizzjoni ta' BEZ 2 u cioe' I-istima tad-danni mahruga
mill-abbli kollega I-Perit John Saliba pero jikkonferma li
ma' jagbilx li tista tistima d-dannu b'dak il-mod. Li ghamel
l-esponent kien li dak ix-xoghol li ma sarx nehhieh mill-
ammont segwit hekk kif jirrizulta minn Dok. VS AA 01 u I-
ammont sabiex jitranga d-difett hargu ghalih u b'hekk
wasal ghall-figura ta' Lm 939.93 hekk kif elenkat f'dan il-
paragrafu...." °

Kif intgal mill-grati taghna: "Jehtieg li I-gudikant ikun
sodisfatt li hemm proporzjon bejn |-inadempjenza li biha I-
kreditur ikun mixli u dik rifjutata mid-debitur tal-
obbligazzjoni...Meta n-nuqqgasijiet fit-twettieq ta' hatra ma
jkunux sostanzjali, l|-appaltatur ma jistax jitqies
inadempjenti, imma jibqa' obbligat li jaghmel tajjeb in-
nuqqas jew jaééetta tnaqqis fdak li jisthoqqlu jithallas." *°

Fil-kaz in ezami irrizulta |i d-difetti misjuba mill-perit
tekniku kienu minimi hafna, tenut kont l-entita' ta' I-appalt
moghti lis-socjeta’ attri¢i. Ma nstabu ebda difetti strutturali,
u kien hemm biss xi nuqgqgasijiet li bi ftit ta' attenzjoni
setghu jigu evitati u facilment riparabbli, bhal dhul ta' ilma
tax-xita minn uhud mill-aperturi u ti¢pis ta' siment ma' |-art
jew mal-hitan. In vista ta' dak riportat mill-perit tekniku u I-
gurisprudenza hawn ¢itata, lanqas f'dan ir-rigward ma
jistghu jinghataw ragun il-konvenuti.

Jirrizulta ghalhekk illi "r-raguni tajba" biex jintemm dan I-
appalt unilateralment mill-konvenuti ma gietx sostanzjata
bl-ebda mod minnhom. Ghaldagstant s-socjeta' attrici
tibga' intitolata ukoll ghas-somma kontemplata fl-artikolu

1> ara para. 10 tar-rapport peritali a fol. 114 tal-process .

18 prim'Awla : Alexander Bonello noe vs Phoenix Co. Ltd. : 25.09.2003 .

1640(2) tal-Kap. 16, kif infatti tippretendi fit-tielet talba
taghha.

Nigi issa ghalhekk ghal-likwidazzjoni tal-kumpens dovut
lill-attrici f'dan ir-rigward. Fin-nota ta' |-osservazzjonijiet
taghha s-socjeta’ attrici tghid i tippretendi illi: "...huwa
gust u ekwu illi I-profitti illi hija kienet ser tiggenera bl-
esekuzzjoni ta' dan il-kuntratt ikunu fl-akwati ta' ghoxrin fil-
mija (20%) tal-valur tax-xoghol, u kwindi I-ammont ghandu
jigi likwidat bhala 20% ta' tali differenza." " Imma kif tajjeb
jindika I-perit tekniku fir-relazzjoni tieghu, Joe Cauchi, id-
direttur tas-socjeta' attrici, skond ma jirrizulta mid-
depozizzjoni tieghu, kien ged jippretendi gliegh ta' ghaxra
fil-mija minn dan l-appalt, u ghalhekk: "...Jekk wiehed
Jjoqghod fuq il-figura ta' xoghol esegwit li wasal ghaliha I-
esponent hekk indikat fpartijiet ohrajn ta' din ir-Relazzjoni
(u infatti, kif rajna, [-Qorti qaghdet fuq din il-figura) il-
kumpens li ged titlob ghalih is-socjeta’ attrici jammonta
ghal madwar Lm3487.88 u cioe' 10% tar-rimanenti
Lm34878.75 tax-xoghol li kellu jsir." *®

Finalment is-so¢jeta’ attri¢i talbet ukoll I-ispejjez tal-
mandat ta' Inibizzjoni li inhareg fuq talba taghha biex il-
konvenuti ma jkomplux bix-xoghol rimanenti sakemm jigi
mkejjel dak li lahaq sar minnha gabel intemm hesrem I-
appalt, kif ukoll l-ispejjez ta' l-iskrizzjoni ta' I-ipoteka
specjali fuq il-fond fejn kienu ged isiru x-xoghlijiet biex
thares il-kreditu taghha. Din il-Qorti jidhrilha illi is-socjeta’
attrici hija ntitolata tirreklama dawn l-ispejjez ghaliex fic-
cirkostanzi kienu Justifikati. Kien ikun ferm izjed difficli
biex jigu identifikati u mkejla x-xoghlijiet mahduma mis-
socjeta’ attri¢i li kieku I-konvenuti baqghu sejrin bit-tlestija
tax-xoghlijiet mehtiega qabel ma ac¢eda I-A.I.C Emanuel
Vella fl-atti ta' l-istess Mandat biex jiehu konjizzjoni
dettaljata taghhom. Hekk ukoll is-socjeta' attri¢i kellha kull
dritt tissalvagwardja l-interessi taghha permezz ta' ipoteka
specjali fuq il-fond in kwistjoni, sew minhabba xi eventwali
bejgh da parti tal-konvenuti gabel ma tithallas dak dovut

7 ara Nota ta' I-Osservazzjonijiet taghha a fol. 311 tal-process .
18 ara para. 4 tar-relazzjoni peritali a fol. 108 tal-process .

lilha, kif ukoll minhabba kwistjonijiet ta' ranking f'kaz li kien
ikun hemm izjed kredituri.

Fir-rigward imbaghad tat-talbiet rikonvenzjonali, u fid-dawl
ta' dak li rrizulta izjed 'l fuq f'din is-sentenza, gie stabilit
mill-perit tekniku illi d-danni kkagunati lill-konvenuti kienu
jlahhqu s-somma ta’ Lm939.93." ll-konvenuti kienu
gustifikati li jirreklamaw dawn id-danni li huma ghalhekk
ripetibbli. Madankollu jippretendu wkoll ir-rifuzjoni tal-kera
zejda li kellhom ihallsu minhabba d-dewmien fl-
esekuzzjoni ta' l-appalt. Billi rrizulta li ma kien hemm I-
ebda dewmien partikolari f'din l-esekuzzjoni, din il-
pretensjoni mhix Justifikata. Langas ma tista' tkun
gustifikabbli |-pretensjoni |-ohra dwar I-ispejjez biex
inkarigaw lill-perit Saliba jaghmlilhom stima tax-xoghlijiet
imwettga mill-appaltatur. Dan sar purament fl-interessi
taghhom biex ikunu jistghu iqabblu din I-istima mal-kont
tas-socjeta’ attrici u ghalhekk mhux ripetibbli.

Fir-rigward imbaghad ta' l-ipoteka specjali iskritta mis-
soc¢jeta’ attri¢i fuq il-fond fejn saru dawn ix-xoghlijiet, gia
nghad illi I-appaltatur kien Justifikat jaghmel tali iskrizzjoni
biex jikkawtela I-interessi tieghu sakemm eventwalment
jithallas, u ghalhekk mhumiex gustifikati |-konvenuti fit-
talba taghhom li din tigi kancellata.

Ghal dawn il-motivi tiddecidi |-kawza:
(@) fir-rigward tac-citazzjoni billi:

1. tiddikjara li I-konvenuti ghandhom ihallsu lis-
socjeta’ attri¢i s-somma ta' Lm 25,835.40, jew ahjar fi flus
korrenti, sittin elf mija sitta u disghin euro u tmienja u
erbghin ¢éentezmu (EUR 60180.29) bilan¢ ta' hlas ta'
xoghol esegwit minnha fit-termini tal-appalt kuntrattat bejn
il-kontendenti;

2. tikkundanna lill-konvenuti sabiex ihallsu lis-
soc¢jeta’ attrici dan l-ammont kif likwidat, flimkien ma' I-
interessi fug is-somma ta' Lm 8731.37, jew ahjar illum,

19 ara para. 10 ibid. a fol. 113 tal-process .

EUR 20,338,622 b'effett mill-1 ta" Marzu 2003, u fuq ir-
rimanenti Lm 17104.03 jew EUR 39,841,67 b'effett mit-13
ta' Novembru 2008;

3. tillikwida I-kumpens pagabbli mill-konvenuti
lis-so¢jeta’ attrici fit-termini tal-artikolu 1640 tal-Kodici
civili, in vista tat-terminazzjoni ingustifikata tal-kuntratt ta'
appalt bejn il-partijiet, fis-somma ta' Lm 3487.88 jew EUR
8124,57, u

4. tikkundanna lill-konvenuti jhallsu dan |-
ammont ukoll lis-socjeta' attrici;

bl-ispjejjez ta' din ic¢-Citazzjoni, fi¢-Cirkostanzi, jithallsu
kwantu ghal terz (1/3) mis-socjeta' attri¢i stess u zewg
terzi (2/3) mill-konvenuti. L-ispejjez tal-mandat ta'
Inibizzjoni u I-ipoteka specjali msemmija fi¢-Citazzjoni
ikunu a karigu tal-konvenuti.

(b) fir-rigward tal-kontro-talba:
1. tiddikjara li s-socjeta' attri¢i ghandha thallas
id-danni kkagunati lill-konvenuti fl-esekuzzjoni ta' I-appalt

in kwistjoni;

2. tillikwida dawn id-danni fis-somma ta' Lm
939.93 jew EUR 2189,44;

3. tikkundanna lis-socjeta’ attri¢i thallas |-
ammont hekk likwidat;

4, tichad ir-raba u |I-hames talbiet;

bl-ispejjez ta' din il-kontro-talba jithallsu bin-nofs bejn il-
kontendenti.

< Sentenza Finali >

